
CKOM TOUKH 3peHus, CroCO0BI peanmsanuu, OCHOBAaHHBIC HA HAYYHOM M SMIIMPUYCCKOM ITO3HAHWUH, ITOKAa3aHbI B J1Ba
Jramna.

SUMMARY

The article shows that there are different ways and forms of cognition of the world and, generalizing from a

philosophical point of view, the methods of implementation based on scientific and empirical knowledge are shown
in two stages.

— P

PEDAGOGIK DESANTURA- TA’LIM KLASTERI ASOSIDA INKLYUZIV
TA’LIM SAMARADORLIGGINI OSHIRISHNING INNAVOTSIYON
MEXANIZMI SIFATIDA

Ibadullayeva Sh.N.
Maxsus pedagogika kafedra o ‘qituvchisi
Tayanch so‘zlar: inklyuziv ta’lim, tarbiya, tizimlilik, maqsad, vazifa, o‘quv fani, o‘qituvchi, bo‘sh
o‘zlashtiruvchi, o‘quvchi, tajriba.
KirroueBble ¢J10Ba: HHKIFO3MBHOE 00pa3oBaHKe, BOCIUTAHKE, CHCTEMHOCTb, LEIb, 3a/1a4a, y4eo-
HBIi [IPEIMET, YUYUTElb, CBOOOIHBIH yUCHHUK, YUCHHK, OIIBIT.
Key words: inclusive education, upbringing, systematicity, goal, task, educational subject, teacher,
free learner, student, experience.

Yangi O‘zbekistonimizning ta’lim tizimida qator islohotlar amalga oshirilmoqda. Ushbu
islohotlar asosida jamiyatda o‘gituvchilik kasbining mavqeini yanada mustahkamlash,
sohaga ilg‘or xorijiy tajribalar va innovatsiyalarni jalb gilish, ta’lim-fan ishlab chiqarish
izchilligini ta’minlash, ta’limning asosiy va yordamchi tuzilmalarini zamonga mos holda
takomillashtirish, ta’lim jarayonida o‘zini namoyon qila olgan o‘quvchilar bilan ish tizimini
rivojlantirish kabi yo‘nalishlarni qamrab olgan.

Pedagogik ta’lim innovatsion klasteri ushbu islohotlarni amalga oshirish vositasi sifatida
namoyon bo‘ladi. Ushbu ilmiy-pedagogik muammo o°zining innovatsion xarakteri, xorijiy
tajribalardan muvaffaqiyatli o‘tgani va ta’lim turlari shu jumladan, ta’lim tashkilotlari
o‘rtasidagi o‘zaro manfaatli hamkorlikni ta’minlay olishi bilan ham mamlakatimiz ta’lim
tizimiga mosligi bilan ahamiyatlidir.

Bugungi kunga kelib, jahonda yangiliklarga va asl texnologik yechimlarga bo‘lgan
talab tobora ortib bormoqda. Shuni inobatga olgan holda integratsiyalashuv jarayonining
yangi, zamonaviy usullaridan biri sifatida ommalashib borayotgan klaster yondashuvining
ilmiy-pedagogik jihatlarini tahlil qilish, uning samarador usul ekanligini ilmiy-nazariy
asoslab berish, amaliyotga joriy etish yo‘llari bo‘yicha takliflar ishlab chiqish bugungi
kun pedagogikamizning bosh masalalaridan biri sifatida namoyon bo‘lmoqda. Bu borada
xorijiy tadqiqotchilar tomonidan olib borilgan tizimli ishlar ushbu tushuncha muayyan
subyektlarning o‘zaro hamkorlik alogalarini tizimli shakllantirish va ma’lum maqsadlarga
erishish yo‘lida birgalikda faoliyat yuritadigan yagona tashkiliy tuzilmaga birlashishini
anglash jarayonini takomillashtirishni ko‘rsatmoqda.

Klaster doirasida bir qancha subyektlarni o‘zaro hamkorligini ta’minlash murakkab,
ko‘p tarmogqli ilmiy-amaliy jarayon. O‘zaro bog'liq bir qancha faoliyat turlarini umumiy
magqgsad atrofida yig‘ish aniq hisob-kitoblarni va ilmiy yechimlarni, yakuni kafolatlangan
loyihalarni talab qiladi va shu bilan klaster subyektlarining ishonchini qozonadi.

Klaster muayyan obyektlarning bir magsad yo‘lida birlashish jarayoni hisoblanadi.

Tadgqiqotchilar klaster haqida fikr bildirib, unda butun gismlar yig‘indisiga teng emas, u
qismlar yig‘indisidan ko‘p ham, kam ham emas, bu sifat jihatdan farq qiladi. Shuningdek,
gismlarni uyg‘unlashtirishning yangi prinsipi ham mavjud bo‘lib, bu unga kiritilgan
gismlarning umumiy rivojlanish sur’atini aniqlashdan iborat. Tashkilotning evolyutsiyasida
ijtimoiy, geosiyosiy yaxlitlashuvni yaratish uchun to‘g‘ri yondashuvlarni ishlab chiqgish
katta ahamiyatga ega, deydi.

Pedagogik ta’lim innovatsion klasterining ilmiy-nazariy va amaliy yechimini topishni
o°zining asosiy strategik tadqiqot yo‘nalishlarini ishlab chiqish zarur. Bu vazifalar pedagogik

ta’lim innovatsion klasterining ilmiy-nazariy asoslarini yaratish va uni amaliyotga
tatbiq etish mexanizmlarini ishlab chiqishni talab giladi. Shuningdek, pedagogik ta’limning
jamiyat barqaror rivojlanishidagi yugqori ijtimoiy ahamiyatidan kelib chiqqan holda
zamonaviy talablar, tizimdagi mavjud bo‘lgan muammolar va ularga yechim topishda
fan va ta’lim bo‘g‘inlari o‘rtasidagi tarqoqlik bugungi kunda uzluksiz pedagogik ta’limni
klaster rivojlanish modeliga o‘tkazish zaruratini talab etmoqda.

Pedagogik ta’lim innovatsion klasteri uzluksiz ta’lim tizimidagi ta’lim turlari, ilmiy
tadqiqot institutlari va markazlari, amaliyot joylari, ilmiy va ilmiy-metodik tuzilmalarning
bir butunligi bo‘lib, ularning birgalikdagi vazifalar tagsimlangan faoliyati pedagogik ta’lim
tizimini sifat jihatidan yangi jihatini ochib beradi. Jumladan, klasterning asosiy magsadi 0‘z
tarkibiga kiruvchi ta’limiy-ilmiy-innovatsion salohiyatni nafaqat yuqori kasbiy layoqatlilik
darajasi bilan, balki raqobatbardoshligi, yangiliklarni gabul gila olish qobiliyati, yangi
ta’lim dastur va texnologiyalarini loyihalash jarayonida amalga oshira olish qobiliyatiga
ega zamonaviy ta’lim mutaxassislarini tayyorlash uchun birlashtirishdir.

Shuni ta’kidlash joizki, jamiyatimizning bugungi taraqqiyot bosqichida pedagogik
ta’lim innovatsion klasteri ta’limda ichki va tarmogqlararo aloqadorlikni ta’minlaydigan,
ilmiy tadqiqotlar, ilmiy-metodik tashkilotlarda to‘plangan tajriba va erishilgan ilmiy
yutuglarni ta’lim hamda ijtimoiy-igtisodiy hayotning barcha jabhalarida namoyon bo‘lishini
samarali amalga oshiradigan yaqin kelajakdagi eng muhim tizim sifatida ko’rilmoqda.
Bunda ta’lim tashkilotlari va jamiyat boshqa manfaatdor tomonlarining o‘zaro uzviy va
uzluksiz hamkorligini ta’minlash, ta’lim jarayonining mahsuli — har tomonlama yetuk
pedagog kadrlarni tayyorlash va jamiyatga foyda keltirishi uchun ilmiy, ijodiy, ma’naviy,
igtisodiy imkoniyatlar yaratilgan.

Ta’lim Kklasteri sharoitida ta’lim samaradorligini oshirish maqgsadida “Pedagogik
desantura” professionallar klubi tashkil etildi. Chirchiq davlat pedagogika universiteti
“Pedagogika fakulteti” Maxsus pedagogika yo‘nalishi 1-kurs volontyor desant talabalar
klub rahbari, biriktirilgan trener o‘qituvchilar tomonidan saralab olindi. Ushbu klubni
ochishdan ko‘zlangan magsad, o‘quv jarayonini diversifikatsiyalash uchun talabalarning
klaster obyektlarida dars o‘tish tajribasini oshirishga qaratilgan bo‘lib, ish samaradorligini
oshirish uchun “Pedagogik desantura” professionallar klubi ish faoliyatining tamoyillari
ishlab chiqildi:

* Ixtiyoriylik tamoyili

» O‘ziga ishonch tamoyili

» O‘zaro ishonch tamoyili

« Jamoaviy harakat tamoyili

* Tezkor diagnostika tamoyili

 Aybdor qidirmaslik tamoyili
» Manzilli zabt etish tamoyili
* Qulay pozitsiya tamoyili

Inklyuziv ta’lim tizimida innovatsion klasterni joriy etish natijasida biz ta’lim tizimida,
maktab o'quvchilarining fanlarni o‘zlashtirish yuzasidan har tomonlama sezilarli darajada
natijalarni ko‘rishimiz mumkin.

“Pedagogik desantura” professionallar klubi ish faoliyati 0z yo‘l xaritasiga ega.

1. Talabalarni kuzatish

2. Diagnostika qilish

3. Amaliy mashg‘ulotlarda imitatsion muhit yaratish

4. Maktab o‘qituvchisiga biriktirish

5. Dars o‘tish (feedback)

Desant talabalarimiz dars jarayonini avval kuzatib “Maxsus pedagogika” kafedrasi
professor-o‘qituvchilari bilan birgalikda tahlil qilib olishadi. Har bir desant talaba oz
didaktik sandig‘iga ega bo‘lib dars jarayonida tayyorlagan metodikalardan imkoniyati
cheklangan bolalarning o°ziga xos xususiyatlaridan kelib chiqib foydalanishi talab etiladi.
Sinfdagi barcha imkoniyati cheklangan hamda bo‘sh o‘zlashtiruvchi o‘quvchilar desant
talaba nazaridan chetda qolmaydi. Chunki bu o‘quvchilardagi kichik ijobiy o‘zgarish
ham bizni magsad sari yetaklovchi kuch sanaladi. Biz qilgan ish alohida yordamga
muhtoj o‘quvchilarimiz oddiy, passiv ishtirokchi sifatida emas balki faol o‘quvchi bo‘lib
faol o‘quvchi bo‘lib ertangi ta’lim bosqichiga qiyinchiliklarsiz o‘ta oladigan bo‘lishi
kerak. Mavzularni faol o‘zlashtira olgan shaxs keyingi oliy ta’lim jarayonida birinchidan,
akademik bilimlarga ega bo‘la oladi. Ikkinchidan, o‘ziga bo‘lgan ishonch ortganligi sababli
psixologik jihatdan ongini tayyorlab olgan bo‘ladi. Uchinchidan, bogimandalik hissini
yengib o°tib, hayotda o‘z o‘rnini topishga harakat qila oladi. Hozirgi kunda zamonaviy
kadrlarga qo‘yiladigan talablardan biri transformatsion faoliyat asosida o‘quv jarayonlarini
olib borish hisoblanadi.

Transformatsion faoliyatda mavzu yoki magsadimiz o‘zgarmaydi balki ma’lum bir
elementi o°‘zgaradi xolos. Misol uchun, o‘gituvchi darsni olib boorish uchun ma’lum bir
metodikani tayyorlab keladi lekin o‘quvchining beqaror holati bu metodikaning ishlamay
qolishiga olib kelishi mumkin. Bu holat dars maqsadiga ta’sir ko‘rsatmasligi kerak ya’ni
transformatsion faoliyat o‘quvlari, ko‘nikmalari talab etiladi. Bundan ko‘rinib turibdiki, shu
usulning o‘zida ma’lum bir elementni o‘zgartirish kerak bo‘ladi.

“Pedagogik desantura” professionallar klubi yana bir muhim jihati shundaki, talaba
o‘zini o‘qituvchi o‘rnida ko‘ra oladi. O‘tilishi kerak bo‘lgan mavzu yuzasidan 1 hafta oldin
tanishgan bo‘lishi kerak, dars uchu kerak bo‘lgan metodikalar va resurslarni tayyorlab oladi,
harakat nugqtasini taqsimlab oladi, dars yakunlangandan so‘ng talabalar o‘zaro muhokama
jarayonini olib boradi.

15-ixtisoslashtirilgan davlat umumta’lim maktabining boshlang‘ich sinf o‘quvchilariga 3
chorakning 3-oyidan 4-chorak yakuniga qadar “Maxsus pedagogika’ kafedrasining 21 nafar
desant talabalari biriktirildi. Har bir talaba boshlang‘ich sinfdagi imkoniyati cheklangan yoki
bo‘sh o‘zlashtiruvchi o‘quvchilaridan 1 nafarini o‘ziga biriktirib oldi va dars jarayonida har
tomonlama shu o‘quvchiga ko‘mak berdi. Desant talabalar biriktirilishidan avval 10 nafar
imkoniyati cheklangan yoki bo‘sh o‘zlashtiruvchi o‘quvchilardan 3 tasi dars jarayonlarida

she’r yodlay olmagan, 4 nafar o‘quvchining nutqida nugsoni mavjud edi qolgan 3 nafar
o‘quvchi tortinchoq, o°z fikrini erkin bayon eta olmas edi.

Desant talabalar ko‘magidan so‘ng, 3 nafar o‘quvchi 2-3 tadan she’rni yod oldi. 4
nafar o‘quvchining lug‘at boyligi oshdi, bog‘langan nutqi shakllandi, ichki va tashqi nutqi
rivojlandi. 3 nafar o‘quvchi 0z hohishi bilan qo‘l ko‘tarib fikrini bayon eta olishga o‘rgandi.
O¢ziga bo‘lgan ishonchi ortdi.

Bundan ko‘rinib turibdiki, individual kasbiy rivojlantirish dasturi asosida talabalar
o‘qituvchilik faoliyatiga tayyorlandi.

Adabiyotlar:

1. Kommposa, ®@. V., & Kemxaes, H. V. (2020). THKII031UB TaBIMM MIApOUTHA Kap Ba 3aud SMUTyBUH Ooma-
JIApHUHT YKUIINTa TabCHp TyBUH oMuiIap. Academic research in educational sciences, (3), 904-910.

2. Ibadullateva, Sh.N. (2022).Ta’lim klasteri asosida inklyuziv ta’lim samaradorligini oshirishning samarali
omillarini aniqlash.Magistrlik dissertasiyasi.

3. Qodirova F.U. Maxsus ta’lim o’qituvchilarini innovatsion faoliyatga tayyorlash imkoniyati cheklangan
bolalarni ijtimoiy hayotga tayyorlash omili sifatida. “Boshlang’ich ta’lim va jismoniy madaniyat yo’nalishida
sifat va samaradorlikni oshirish: muammmo va yechimlar”. O’zbekiston res’ublikasi oliy va o’rta maxsus ta’lim
vazirligi. ToshDU. O’zbekiston davlat jahon tillari universiteti, ToshDJTI. Xalqaro konferentsiya materiallari.
Toshkent, 2017. —B. 157-159.

4. Qodirova F.U. Imkoniyati cheklangan bolalarni ijtimoiy hayotga tayyorlash va jamiyatga uyg’unlashtirish
muammolari va ularning samarali yechimlari.// ’S’etsialg’naya inklyuziya: novqe orientirq sotsializatsii detey”.
Res’ublika bolalar ijtimoiy moslashuvi Markazi. Xalgaro konferentsiya materiallari to”’lami. Toshkent, 2017. —
B89-91.

5.Qodirova F.U. Imkoniyati cheklangan bolalarni ijtimoiy hayotga tayyorlashda innovatsion texnologiyalarning
o’rni.// Maktab va hayot.-Toshkent, 2018. -Ne 7. —B. 12-15. (13.00.00. Ne 2).

PE3IOME

Mazkur magqolada ta’lim klasteri asosida inklyuziv ta’lim samaradorligini oshirishning samarali omillarini
aniqglash va uni amaliyotga tadbiq etish orqali imkoniyati cheklangan o‘quvchilarning boshqa o‘quvchilar singari
ta’lim olishda teng xuquqli ekanligini isbotlaydi. Bunda ularga pedagogik yordam berishning samarali usullaridan
foydalanish tavsiya etiladi

PE3IOME

B nmaHHO# cTaThe JOKA3BIBACTCS, YTO YUJAIIHecs ¢ OTPAHHYEHHBIMU BO3MOXKHOCTAMH 3/10POBbs HMEIOT TAKOe
K€ MPaBO Ha 00pa3oBaHME, KaK M JPyTHe ydallhecs, IMyTeM BHIABICHUS NEHCTBEHHEIX (PAKTOPOB MOBBINICHHS
5} PeKTUBHOCTH HHKITIO3MBHOTO 00pa30BaHMs Ha OCHOBE 00Pa30BaTEIHHOTO KJIAacTepa U peaan3alii ero Ha Ipak-
THKe. [l HUX PEKOMEH/TyeTCs UCTIONb30BaTh dQ(EKTHBHBIE METOBI MEarOTHIECKOH MOIIEPKKH.

SUMMARY

This article proves that students with disabilities have the same right to education as other students by
identifying the effective factors of increasing the effectiveness of inclusive education based on the educational
cluster and putting it into practice. It is recommended to use effective methods of pedagogical support for them.

